
Umsögn yfirkjörstjórnar Suðurkjördæmis um frumvarp til laga um kosningar til 
Alþingis (persónukjör þvert á flokka).
55. mál.

Undirritaður hefur móttekið tölvubréf stjómaskipunar- og eftirlitsnefndar Alþingis 
dags. 19. október 2012 þar sem óskað er eftir umsögn hans um frumvarp til laga um kosningar 
til Alþingis (persónukjör þvert á flokka) 55. mál.

Undirritaður sendir yður svohljóðandi:

U m s ö g n

I fyrsta lagi þá gerir undirritaður athugsemd við að mjög skammur tími er gefinn 
til að gefa umsögn við frumvarpið, eða frá 19. október til 1. nóvember og inn í þessum tíma 
komu kosningar, þannig að því miður hefur undirrituðum ekki gefist tími til að grannskoða 
frumvarpið.

Eftir lestur frumvarpsins virðist hér um gagngera breytingu á fyrirkomulagi 
kosninga að ræða, þannig að kjósendur geti valið frambjóðendur af öllum listum sem í 
framboði eru. Hugmyndin er góðra gjalda verð, þó talning verði auðvitað mun flóknari og 
niðurstöður einnig.

Þó er það sem undirritaðum finnst mestu máli skipta að mjög hætt sé við að 
ógildum seðlum muni fjölga umtalsvert með þessu fyrirkomulagi sem er talsvert flóknara fyrir 
venjulegan kjósanda en nú er.

Undirritaður mun fagna því að fá tækifæri til að hitta nefndina og ræða frumvarpið
frekar.

Vestmannaeyjum, 2. nóvember 2012

oddviti yfirkjörstjórnar S

